
Báaló Koanbála táánli den kàli Wagidigu 

nani ban mááni ki tiédi màamà dana lele kúli, 

li binli 2026, cipiiga dana 08, alaamuda daali 

ki cili leeri 9 yogunu ki ban gbeni leeri 13 leni miniti 35, 

Kapitenni Ibirayimi TARAWORE, yua n tié ti Diema Yudanciamo 

leni a Koanbála Táánli Lììgiyúa n den gobidi laa táánli. 

 

 

A Koanbála Táánli den noanli li daali máyùla nni 

ki tàà a jága, ki púni i làabáali, 

ki dini bi niba a bála li tuonli pò, 

ki púni u sànú bi niba n gedi dietoama nni ti diema yèli pò. 

I.1. BULICINA FASO YUDANCIAMO BADIDIEGU KANI 

A Koanbála Táanli táa tiwaankaana taa (03). 

Li tiwaankakpiali tuugi leni másienkaama tila taa (03) ban bogini yàa ke yenli 

tíé Bulicina Faso nni, mi bancianma, u núu tuonbanceli leni i mábuoli bánma 

cogidiecianli Yùdaano báli dinma. Li lieli tie laa cogidienciali yùdaano dùoga báli 

dinma, ke li taali mo tíé li cogidiecianli yèni tuona boginma tidiancianmo báli 

dinma. 

Laa másienkaama tili táama baa teni Bulicina Faso nni, mi bancianma, u núu 

tuonbanceli leni i mábuoli bánma cogidiecianli n guàni ki bogini ŋámá ki gó yáa 

tùuni li tuona ke li dagidi. 

Li tiwaakalièli tùugi lèní ban táa yàa másienkaama tili ki baa cilini li bálipuali  

jéligu boginma càga desiyonba nni, ke bi yíi làa bálipuali « Mi yùdiedima 

bálipuali càga». 

Bulicina Faso nni, a bálipuabanda táani ki mùa i dociami nné. Àmá, mi 

bálipuafánma póadíma leni man kí go tadi ki ŋáni màama, ki púgínì lèní li 

bálipuali jéliti n kí tìendi yógúnù n kúlí màama pò desiyonba tianba nni, li téní ké 

li bálipuali yànkùalí wádí bi niba síiga , ke li púndi ban gúaní ki bogini láa jélití.  

Mi yùdiedima bálipuali càga kàanma yégi léni mi diema Yùdanciamo yàntìajágilí 

yàala n tíé ku gbànansàagu jélití danba lèbidu léni li jéliti findima pò.  

Mi yùdiedima bálipuali càga kàanma baa teni ban : 

- màa ku gbanansàagu jélití ki púgini desiyonba nni ; 

- púgini ku gbanansàagu jélití tienma desiyoba nni ; 

- todi a dójàana nni ku gbanansàagu jélití banda banma n púgini ; 

- púgini tinbùolì kúlí nni bi niba jígìdi leni bi banma ku gbanansàagu jélití nni, 

màama ke li baa cúani u táayeŋamu ti diema niba siiga. 

Laa másienkàama tíli táama baa téni ban cilini mi yùdiedima bálipuali càga. 

Li tiwàankátaali wáani yáa tuona n baa púgini  Bulicina Faso túonsoanjaaciama 

túonsoandìegu (biilociamo) nni. 

Láa tuona n tíé: 

- lógitodìedi 20 maama komininba nni ;  

- madimàandìepándi 20 maama ;  

- mi lidima túona díebíla 04 a mintèela logitodìeciangu ban yí yàagu 

Halasani KULIBALY kani Wagidigu dógú nni; 

- li páli cógú cógidíegu maama. 

Láa díena maama tie mi dìema Yùdanciamo yàntìajágíli n bogini yàa tuona mi 

dìema yùdìedima pò li láafíali nni, màama ke li baa teni bi níba n yáa bàadi yogunu 

kúli bi yìaní búuma ke lidagidi.  

Li tuona ligi kúli táani ki fíi  miliyáari bonbi piiluoba n bilele leni miliyon bonbi 

piiníi n bilie n piiluoba n tuda lele n kobiníi n piitaa n kúumu taa leni 

falininba lie (K 67 082 67 833,2) Seefa ligi nni. 

Li ligi baa ñá Bàaló ligikpagu nni li binli 2026 tuona boginma pò. 

I.2. KU CICIKOANBÁDÌEGU KANI 

A Kóanbála Táanli táa másienkaama tili ki gúaní ki pándi yáa càgili n dìè Bàaló 

tuonsoankaana leni o tìadi dàama gobidima (ARIKOPI) tuona boginma tila 

díanma Lìigiyùa báli . 

Laa másienkàama tili táama téni ke bi gúani ki pándi ti tuonsáblielo Modesi 

YAMEWOGO, o lanba li tuonli n tíé 91 264 T, o tíé Bàalo ligidìedi Góandikoa, 

ke o túà yáa càgili n dìè Bàaló tuonsoankaana lèni o tìadi dàama gobidima 

(ARIKOPI) tuona boginma tila dìanma lìigiyùa, o bádijúodikaali pò bina naa (04).  

I.3. YAA KOANBADIEGU N DIIDI BU KPAABU, MI ÑIMA, LI 

YANWUBILI LENI MI ÑIMA NNI BONPIAKÀALA TUONA KANI 

A Koanbála Táanli táa másienkàama tila lie (02)  

 Mi másienkàama tikpiali wáani Bulicina nni yáa tuonsoanjaali n tàgi mi ñima 

tuonsoantìadi (Sosima) mábilikàama tila n tìé yàa. 

Láa másienkaama tili táama  baa téni Bulicina nni yáa tuonsoanjaali n tàgi mi 

ñima tuonsoantìadi n bàa yáa báli máama n dagidi li tuona cenli ŋámû pò náni lan 

bili màama li báli máama yáama yáa lanba  n tíé  n°025/99 AN , ban den ñani 

yáama li binli 1999 piiga n cilo dana16 ki wáani Bàaló n dìè yáa tuonsoanjàana o  

loagu púginma pò n pía yáa sànbíla. 

Mi másienkàama tilieli  tìé bu kpàabu lèni Bulicina Faso nni, li yánwùbíli 

bangima cógìdieciangu (Ifapi-BF) mábilikàama tila tùóma. 

Láa másienkàama tili táama baa téni Bulicina Faso nni, li yánwùbíli bangima 

cógìdieciangu n bàa yáa báli máama tila n dagidi ku tuona cenli ŋámu pò ke li ŋóa 

nani lan bili màama mi másienkàama tili yáali yáa lanba n tíé n°2014-

613/PRES/PM/MEF, ban den táa yáama li binli  2014 cilele dna 24  ki wáani yáa 

sànbíla n yé Bàaló saliwudô tuonsoandiedi pò.  

I.4. YAA KOANBADIEGU N DIE U LOAGU LENI I LIGI KUBIMA 

TUONA KANI 

A Koanbála Táánli taa tiwáankaana taa (03). 

Li tiwaankakpiali tuugi leni ban ñani yàa ligi ki pugini Jalijali tuonbonginkaali 

soanma ligi ti diema tinfanma findima leni sedi lan yàa pàa pò. 

Jalijali tuonbonginkaali ti diema tinfanma findima leni sedi lan yàa pàa pò tuona 

soanma mi kpiama den ŋani. Kelima ti fidi ki pundi tin den bili ke ti baa nàndi 

yaala kuli ki tuugi leni li bonwaankaala 22 li binli 2026 ciyia dana 30 yogunu. 

Lan yaa po, porose yeni ligipuginké baa teni ban soani yaa tuona n sieni ki biini. 

Yaa tuona n tugi yuli ki baa soani: 

- saliwuudi tuonsoandiegu maama (dietùatùada 5) ; 

- mi tuonsoanbanma liseenba 2  màama (dietùatùada 3); 

- liseenba 2  maama (dietùatùada 3) kominni ciama nni; 

- cogidiedi buolibuoli 4 maama i dopieni nni ; 

- mi ñima taginkaanu buodi gbima yaala yaa foagimu n pundi dajena 44; 

- mi yenyenma daadi 600 sienma i dogi nni ; 

- SONASESI jiema bilikaani dieciama 8 maama ; 

- ti bàadi hekitaarinba (baabiciami) 150 leni sadinginba kaani hekitaarinba 

(baabiciami) 40 boginma; 

- mi fuodima leni u gbanansaagú kaani 6 boginma i dopieni nni ; 

- i nii tuonbangima kaanu maama .   

Laa tuona baa tandi ki sìi ti diema kuli.  

Ban baa ñani yaa ligi ki pugini porose tuona po yeni fii miliyaadinba 55 sefa ligi. 

Laa ligi baa ña baalo ligi kpagu nni leni li ŋandunli nni yaa Càgili n tuuni mi 

findima po kani. 

Li tiwaankalieli tuugi leni ban bogini yaa balimaama baalo ligi kubili po li binli 

2027 nni.  

Baalo bidise li binli 2027 po yegi leni yaala n tie tiladi bonla ti diema po leni tin 

sua yaala n pia mayuli.  

Laa bidise dianma tuli leni tin ye yaa muali nni ki baa goa ki diedi ti diema 

tinbuona kuli, leni ku siaŋangu, ki pugini li ŋandunli n ye yaa yebiadima nni ke 

maa pia saala. 

Ki fidi ki soani baalo n bili ke o baa soani yaa tuona li binli 2026 ki yàa caa 2030, 

ban bogini yaa balimaama baalo bidise ligi kubili po li binli 2027 nni fii 

miliyaadinba 4 220,4 sefa ligi yaala n tie i ligikuaké, miliyaadinba 4 839, 4 sefa 

ligi yaala n tie i ligiñaké. Yeni, yaa ligi n baa poadi fii miliyaadinba 619,0 sefa 

ligi. 

Li binli 2027 nni baalo bidise ligikuaké kuli taanma pugini yaala n pundi 

miliyaadinba 491,9 sefa ligi bi yaa biigi leni ban den bili ke li baa yaa tie maama 

li binli 2026 ; lan tie ke mi puginma pundi 13,2%. 

A koanbála Táánli tùó ke ban bogini yaa báli máama yeni n pundi Depiteenba 

tuonsoandiegu kani. 

Li tiwaankataali tuugi leni ban bogini yaa másienkàama tili ki cilini bu kpaabu 

leni li yanwubili cogidiecianli Bulicina Faso nni (IFAP-BF).  

Cogidiedi lie, ENAFA leni ENESA n tiedi bu kpaabu leni li yanwubili 

koanbadiegu tuonsoangbenga bangima..  

Yaala n baa pugini a tuonsoangbenga bangima paalu lan todi ti diema nni bu 

kpaabu leni li yanwubili n suagi liiga, ki yaa go yegi leni a kpakpala yema, 

Gufenema jági ke a cogidielieda ENAFA leni ENESA baa taani ki tuà 

cogidiecianyenli ke bi yini li bu kpaabu leni li yanwubili cogidiecianli Bulicina 

Faso nni ( IFAPI-BF).  

Láa taanma baa todi ti cogidiedi leni u cogu tuona cenŋanli. Li baa teni ban kaani 

tuonsoanjaacianli yaali n baa yaa gobidi bu kpaabu cogu tuonsoandiegu leni li 

yanwubili cogu tuonsoandiegu tuona.  

Laa másienkàama tili tàama baa teni ban cilini bu kpaabu leni li yanwubili 

cogidiecianli Bulicina Faso nni . 

I.5. YAA KOANBADIEGU N DIE I LÀABÁALI, KU  MÀASÙAGU, I NII 

TAGIMA LENI YANLUADI GOADA TUONA, GUVERINEMA 

MASOAGINLO KANI 

A Koanbála Táánli táá másienkaama tila lie (02). 

Mi másienkaama tikpiali ñani o nilo n baa ŋoadi yaa sanbila ki baa u sanu ki yàa 

tuuni silima leni a nannana boginma tuonli. 

Láa másienkaama tili kúani yaala n ye li bali maama tili nni yaali yaa lanba n tie 

n°041-2024/ALT ki tie ban den taa yaali li binli 2024 piigincilo dana 20 daali ki 

bogini silima leni a nannana tuonli Bulicina Faso nni.  

Li baa teni silima leni a nannana tuonsoanba banma n pugini,  ki teni bi niba n baa 

a tuona laa tuontaana nni, ki go teli li tuonli yeni n baa yaa bali maama n baa yaa 

gobidi li bonla lan yàa pia ti jìgidi.  

Mi másienkaama tilieli cilini ti diema Cagicianli yaali n baa yaa puuni u sanu 

silima tuonli leni o kuadima leni nilo n baa ŋoadi yaa sanbila ki baa u sanu ki yaa 

taani silima ki kuadi bi ki tuuni. 

Láa másienkaama tili kúani yaala n ye li bali maama tili nni yaali yaa lanba n tie 

n°041-2024/ALT ki tie ban den taa yaali li binli 2024 piigincilo dana 20 daali ki 

bogini silima leni a nannana tuonli Bulicina Faso nni. 

Ti diema Cagicianli yaali n baa yaa puuni u sanu silima tuonli leni o kuadima 

tuonli tie ki yen teni li lanbonli silima tuonli leni o kuadima miabu pò, leni bu 

miabu buoli pò. 

Mina másienkàama tili baa yaa gobidi ki go bogindi silima tuona buoli ki fídi ki 

guuni bi niba leni ti silimayuogidi, yaaba n ban cie mo tie a bila. Li go tie ki yaa 

faami silima tuona leni o kuadima yaa ŋoa li bali maama sanbila. 

I.6. YAA KOANBADIEGU N DIE MI TAGIMA TUONSOANDIEDI, U 

KPENDU LENI U NUU TUONSOANBANMA TUONA KANI 

A Koanbála Táánli táá másienkaama tila taa (03). 

Mi másienkaama tikpiali tuugi leni yaa tili n waani ti tiadi yaadi yaa po ke li tie 

tiladi o nilo n baa u sanu ki ban daa ki kuani ti ti diema nni leni yaa tiadi yaa po 

ke li tie tiladi o nilo n baa u sanu ki ñani ti ki ban kuadi ti dietoama pó. 

Láa másienkaama tili gua ki pegidi mi másienkaama tili yaali yaa lanba n tie 

n°2025-1377/PF/PRIM/MICA/MEF  ki tie ban den taa yaali li binli 2025 cipiiga 

dana 2 daali ki waani yaa tiadi yaa po ke li tie tiladi nilo n baa u sanu ki yuandi ki 

kuani ti Bulicina Faso nni, bi ki ñani ti ki ban kuadi dietoama pó. 

Hali li binli 2022, bi kàani li bontagikaala tuonsoandiedi 23 yaadi n tàgi 

tomatinba, a cogibila káalo leni i ciedi (ciekpaga, cieyoma, cieñima), ti diema nni. 

Yaa ligi n kua laa bontagikaala tuonsoandiedi kàanma po pundi miliyaadinba 26 

sefa ligi. Baalo kuani o todima lienni. 

Mine másienkàama tili mayuli tie ki yaa gobidi yaa tiadi buolu ke li bontagikaala 

tuonsoandiedi tagi dàákuanma ti diema nni,  yaa tiadi n ban cie mo tie i ciedi, 

tomatinba leni a cogibila káalo. Yeni, li baa todi li bontagikaala tuonsoandiedi n 

fidi ki yaa kuadi ti diema nni tin tagi yaa tiadi ki go todi laa tuonsoandiedi n le ti 

ligiyuli ñuadi.    

Laa másienkàama tili táama baa teni ban yaa gobidi mi cieyoma, mi cieñima, a 

ciekpaga, savelli ñima, a cogibila káalo leni tomatinba dàákuanma Bulicina Faso 

nni.  

Mi másienkaama tilieli tuugi leni yaa bali maama ke bi bogini ki waani u 

kpendu tuonsoanjaana leni li bontagikaala tuonsoandiedi yaadi n pia mayucianli 

ti diema pò n tie yàadi. 

Laa bali maama yaama ke bi bogini yeni tie ke bi pegidi li bali maama 

n°53/93/ADP yaama ke bi den ñani li binli 1993 piiga n cilo dana 20 ki den waani 

u kpendu tuonsoanjaana leni li bontagikaala tuonsoandiedi yaadi n pia mayucianli 

ti diema pò n tie yàadi. 

Laa pegidima mayuli tie ki kuani lienni baalo sanbicaana leni yaala kuli n tie 

moala yogunu tilado ki tuugi leni u kpendu tuonsoanjaana leni li bontagikaala 

tuonsoandiedi yaadi n pia mayucianli ti diema pò gobidima. 

Yaala n tugi yuli ki tie boncanla laa bali maama nni tie :  

- u kpendu tuonsoanjaana leni li bontagikaala tuonsoandiedi yaadi n pia 

mayucianli ti diema pò kuadima tie kuale  ; 

- li boncanla ban baa ñii yaala yaa po ki gàndi u kpendu tuonsoanjaana yàa 

n pia mayucianli ti diema pò tie monopóli (u kpendu tuonsoanjaali yaali n 

bàa u sanu ki yaa tuuni tuonli bà li bebe mi diema nni) ;  

- baalo pia u sanu ki kuani o ligi u kpendu tuonsoanjaana yàa n pia 

mayucianli ti diema pò ligiyuli nni. 

A koanbála Táánli tùó ke ban bogini yaa báli máama yeni n pundi Depiteenba 

tuonsoandiegu kani  . 

Mi másienkaama titaali guani ki lèbidi baalo kpenkpendi-tuonsoanjaali « 

FASO-YAARI » gobidima mabilikaama.  

Laa lèbidima mayuli tie ki baa FASO-YAARI Yudanciamo duogili yua n baa yaa 

todi o Yudanciamo a tuona nni ; li go tie ki teni ku diegu yema leni toriyaba 

koanbadiegu n kua laa kpenkpendi-tuonsoanjaali tuona gobidikaaba càgili nni. 

Laa másienkàama tili táama baa teni li kpenkpendi-tuonsoanjaali FASO-

YAARI n baa mabilikacànma yaama n baa todi a tuona cenli ŋamu ke li yegi leni 

yaala n diani mi másienkàama tili nni n°2000-189/PRES/PM/MCIA yaali ke bi 

den ñani li binli 2000 cimuu dana 17 ke li tie yaa mabilikaama n gobidi baalo 

kpenkpendi-tuonsoanjaana.    

II. I LÀABÁALITENKE

II.1. Yaa koanbáli n dìe u loagu leni i ligi kubima tuona den puni a Koanbála 

Táanli yáa làabáalu n túugi léni li binli 2026 nni, Bulicina Faso loagu n póa ki sé  

náani leni ban sugini yáala li binli 2027 ki gedi 2029 pò. 

Li bibli 2026 pò, mi diema n kùanì yáa ligi míbá célé moamoani pò, ban yí yàala 

Péyibé,  ki táa ki túoni cinii ŋmaalo nni púgini ke li tìe kóbiga yùli pò  6,0%. Ki 

sùa ban den súgìni lan  púndi yaa bíanu citaa ŋmaalo nni den tíé kóbiga yùli pò  

5,7%. Láa púginma yégi lèni wúla ñanma lèni i ligikúaké n púgini màamà ti diema 

nni. 

Li binli 2026 nni, i ligikúaké púginma nni, u kpendú, li sàncenli, mi làabáalitenma, 

u cógú, li láafìali, yanlùadi goada leni sadiwuli  tuona nni yáala n púgini púndi 

kóbiga yùli pò 1,9%. Mi tágìma tuonbuoli,  náni li bonjekàala lúulèbidima tìenma, 

ti tiadi, a masina tágima leni li diemaali tuona mo kúani yáala púgini ke li tìè 

kóbiga yùli pò 2,7%. U loagu tuonbidi,  náni bu kpàabù, li yanwubili, u jankpàanù, 

i tiidi kúbima tuona leni li wulagbili tuona moko n kúani yáala púgini ki tíé kòbiga 

yùli pò 1,3%.  

Li binli 2026 nni, li bondàakàala dúnga n púgini màama cìé kóbíga yùli pò 0,3%, 

ki sùa li binli 2025, li dunga den púgini wáamu ki tìe kòbiga yùli pò 0,8% Li 

bondàakàala dúnga ji náani n yáala n baa sédi kaanyéndu kelima Gufenema bogini 

boncianla  yáala n yégi léni li bonkúadikàala dunga wadima pò. O gó bogini li 

bonkùadikàala dúnga góandima, ki yíé ti kpàanbídi ñáakúadima i dólami nni, leni 

bontoala,  ki tíé li móandili yáa káani ke mi yema páa pò n yáa bàadi yogunu kúli 

li bonjékàala. 

Li binli 2026, ciluoba júodima, yáa ligi n kúa Bàaló ligikpagu nni tié miliyaari 

2 118,4 Seefa ligini, ki sùa li binli 2025, láa yogunu pò, i likuáke den tie  miliyaari 

1 659,4 Seefa ligi nni, lani n bùa ki yédi kè yáa ligi n púgini dunla tin sé yáa 

yogunu né tìe kóbiga yùli pò 27,7%. Láa puginma ŋóadi lèni li lùbili ligikúaké n 

púgini màamà (kóbiga yùli pò 21,4%), bu páabu lèni bontoala moko n kúani ki 

púgini ligi tíé (kóbiga yùli pò 145,2%). 

Li binli 2026, ciluoba ŋmaalo júodima, i ligiñaké tíé miliyaari 1 907,6 Seefa ligi 

nni, ki sùa li yogunu pò, li binli 2025 nni,  li den tíé, miliyaari 1 857,7 Seefa ligi 

nni. Lani n búa ki yédi ke yáa ligi n púgini dunla binli ligikúaké nni tie miliyaari  

50,0 Seefa ligi nni. 

Ki cili li binli 2027 ki yáa cá hali li binli 2029, li náani nni ke li bonla baa ŋanbi 

ki púgini Bulicina Faso loagu findima pò. Li yá tie nani ke i dógi síiga nni,  mi 

janjanma baa wadi, ke Afiriki nintùali dogi nni, mi yàndùànma baa gùani. Li yá 

gó tíé ke ti diema nni moko mi yàndùànma baa púgini lan teni u loagu findima 

tuonboginkàana li binli 2026 ki gedi 2030 pò,  ban tùa yáala  Pilan Relansi yéni n 

baa ki soani, ke ku siágu moko gó ŋáni.  Yéni, li binli 2027 pò, bi núa ke li báali 

baa púgini màama n pundi 5,0%, li binli 2028, lan fidi ki pundi 5,2%, ki júodi ki 

púgini li binli 2029 lan púndi 5,6%.  

II.2. Li láafìali koanbáli den puni a Koanbála Táanli yáa làabáalu n túugi léni li 

binli 2026 « cipiiga ŋmaŋámo badu boginli » yáali  n tie li bíili yìanbiadu 

kóapáadima pò. 

Láa bàdú baa bogini leni yaa máyùli n tie: « U yìànú yáa túodì ki bandi tònmá, 

li baa fààbí míálì, bi yáa fààbí púa mìàlí , bi fààbí dìèmungu niba mìàná ».                          

Láa bàdú baa tódi i yìàní túodibandima làabáali n yádi leni li tuona n púgini 

màama ke bi púoba yàntìana leni bi tùada baa lébídì ki gó téni ban tíeni kànsèeri 

yìànbiadu buuma bàama fààla miabu yáa púoba n pundi li yá wá miliyonba pò.      

III.1. BÁN DÍNI YÀABA A BÁLA YENDI YENDO TUONA NNÌ 

A. BULICINA FASO YUDANCIAMO BADIDIEGU KANI 

- Ti jakóandílíelo   Aluuna WEDIRAWOGO, o tíe     iniverisité 

cogibicanbàancíamo, bi díni  o li bàli ke o tùa  Bulicina nni mi  bancíanma, 

u nuutuonceìélé banma lèni i màbùoli banma cogidiecianli Líigiyùa, o cici 

báli pò bina táa (03) ;    

- Ti jakóandílíelo   Filiga Miseli SAWADOGO, o tíe     iniverisité 

cogibicanbàancíamo, bi díni  o li bàli ke o tùa  Bulicina nni mi  bancíanma, 

u nuutuoncélé banma lèni i mabúoli bánma cogídíecíanli  Líigiyùa Duogili, 

o cici báli pò bina táa (03) ; 

- Ti jakóandílíelo   KABORE pua Santali Iveti SUNGIRANA, o tíe     

iniverisité cogibicanbaànciamo, bi díni  o li bàli ke o tùa    Bulicina nni mi  

bancíanma, u nùutúoncélé bánma  lèni i mabúoli bánma cogídíecíanli  

Líigiyùa Duogili, o cici báli pò bina táa (03) ; 

- Ti jakóandílíelo Sitanisilasi WAARO, o tíe  iniverisité cogibicanbàancíamo, 

bi díni  o li bàli ke o tùa  Bulicina nni mi  bancíanma, u nùutúoncélé bánma  

lèni i mabúoli bánma cogídíecíanli  Líigiyùa Duogili, o cici báli pò bina táa 

(03) ; 

- Ti jakóandílíelo Josefi PARE, o tíe  iniverisité cogibicanbàancíamo, bi díni  

o li bàli ke o tùa  Bulicina nni mi  bancíanma, u nùutúoncélé bánma  lèni i 

mabúoli bánma cogídíecíanli  Líigiyùa Duogili, o cici báli pò bina táa (03; 

- Ti jakóandílíeloYE pua Diara WATARA, o tíe iniverisité 

cogibicanbàancíamo, bi díni  o li bàli ke o tùa  Bulicina nni mi  bancíanma, 

u nùutúoncélé bánma  lèni i mabúoli bánma cogídíecíanli  Líigiyùa Duogili, 

o cici báli pò bina táa (03) ; 

- Ti jakóandílíelo   BONSI pua Ivoni Libona KULIBALI, o tie iniverisité 

cogibicanbàancíamo bi díni  o li bàli ke o tùa  Bulicina nni mi  bancíanma, u 

nùutúoncélé bánma  lèni i mabúoli bánma cogídíecíanli  Tidianlo ; 

- Ti jakóandílíelo    Taba DOYE,  o lánba li túonli nnì tíe            216 584 E, 

o tiè diema leni mi yama tuginma tuona tundikoa, bi díni  o li bàli ke o tùa    

Bàalo bádi tuona boginma Líigiyùa. 

B. YAA KOANBADIEGU N DIIDI BU KPAABU, MI ÑIMA, LI 

YANWUBILI LENI MI ÑIMA NNI BONPIAKAALA TUONA KANI 

- Ti jakóandílíelo    Abirulayi SANFO,  o lánba li túonli nnì tíe            206 

994 C, o tíe     mi lingima cogibicanbaa, bi díni  o li bàli ke o tùa  yaa 

koanbàli n todi bu kpaabu, li yanwubili leni mi ñima nni bonpiakaala 

koanbadiegu, ke o puogili tie li yanwubili tuona, tundikoa mi túonbánma 

nni; 

- Ti jakóandílíelo    Wèpia Serisi Herimani BASEPE, o tíe  a dojaana niba 

yema findima tuona bando, bi díni  o li bàli ke o tùa    li kòanbàli todikòa ; 

-Ti jakóandílíelo    Wétian Bilèsi SAWUWA,  o lánba li túonli nnì tíe            

229 536 F,  o tíe     Bàaló ligi tuonsoandiedi tuona góbídíkòa , bi díni  o li 

bàli ke o tùa  mi diema nni mi gaanilindima goandima tuona càgili 

(ANEVE)  ligi leni li tuona gobidima Líigiyùa; 

-Ti jakóandílíelo    Musa SENPORE,  o lánba li túonli nnì tíe  119 071 D, 

o tíe     bu kpaabu tuona tundikoa, bi díni  o li bàli ke o tùa    bi nàakpakpàaba 

bangima cogidièli Líigiyùa. 

C. YAA KOANBADIEGU N DIE MI DIEMA TINBUONA GOBIDIMA 

LENI A SANCENA TUONA KANI 

-Ti jakóandílíelo    Ogusiti KINDA,  o lánba li túonli nnì tíe  91 868 B, o 

tíe     a tinbuona góbídíkòa, bi díni  o li bàli ke o tùa   Siriba désiyon 

Yudàano; 

-Ti jakóandílíelo Kuwiliga Alibèeri SONGO, o lánba li túonli nnì tíe             

59 766 R, o tíe a tinbuona góbídíkòa, bi díni  o li bàli ke o tùa  Sùuru désiyon 

Yudàano; 

-Ti jakóandílíelo Isimayeli WATARA, o tíe polisi komisèeri, bi díni  o li 

bàli ke o tùa  o Tàapua désiyon Yudàano; 

-Ti jakóandílíelo    W. Wilifridi TUG IMA, o tíe     Minteeligbeeli, bi díni  

o li bàli ke o tùa  Sunmi désiyon Yudàano; 

-Ti jakóandílíelo   Berinadeti SEREME, o lánba li túonli nnì tíe            220 

665 W, o tíe     a tinbuona góbídíkòa, bi díni  o li bàli ke o tùa  Kulisé 

désiyon Yudàano; 

D. YAA KOANBADIEGU N DIE U LOAGU LENI I LIGI KUBIMA 

TUONA KANI 

-Ti jakóandílíelo    Elivisi KAPIOKO, o tíe     Minteeligbeeli, bi díni  o li 

bàli ke o tùa  li tuonjààli FASO SANYA  Líigiyùa;  

-Ti jakóandílíelo    Pasikali BITIBALI,  o lánba li túonli nnì tíe            92 

033 C, o tíe     Bàaló lígìdíedi góandikòa, bi díni  o li bàli ke o tùa    Bàaló 

lígìdíedi túonbánma góandikòa ; 

-Ti jakóandílíelo    Arsèni JIGEMIDE,  o lánba li túonli nnì tíe  49 058 S, 

o tíe     Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo    Jélémi SAWADOGO, o lánba li túonli nnì tíe 58 784 

U, o tíe     Bàaló lígìdíedi góandikòabi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo    Isufi SABISONRE, o lánba li túonli nnì tíe 58 779 R, 

o tíe     Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo    Mariten SENPORE, o lánba li túonli nnì tíe   57 204 P, 

o tíe     Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo    Isa DEME, o lánba li túonli nnì tíe 235 908 N, o tíe     

Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

- Ti jakóandílíelo    Arijuma WATARA, o lánba li túonli nnì tíe  59 660 

W, o tíe  Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo    Danieli Wendipayangidé WEDIRAWOGO,  o lánba li 

túonli nnì tíe 35 878 Y, o tíe     Bàaló lígìdíedi góandikòa, bi díni  o li bàli 

ke o tùa  Bàaló lígìdíedi túonbánma góandikòa ; 

- Ti jakóandílíelo   Kadugisé Abidulayi SANOGO, o o lánba li túonli nnì 

tíe    294 319 J, o tíe  Bàaló lígìdíedi góandikòa, bi díni  o li bàli ke o tùa    

Bàaló lígìdíedi túonbánma góandikòa ; 

-Ti jakóandílíelo   Bilansàari SOMIDA, o lánba li túonli nnì tíe 39 674 V, 

op tié Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo Abidulayi DIRABO, o lánba li túonli nnì tíe 257 114 B, 

o tíe     Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo Yayé SANA, o lánba li túonli nnì tíe  219 322 S, O tíe     

Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo    Idirisa BOLI,  o lánba li túonli nnì tíe   58 672 X, o tíe     

Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo    Lasina TIRAWORE,  o lánba li túonli nnì tíe 57 437 

G, o tíe  Bàaló lígìdíedi góandikòa, bi díni  o li bàli ke o tùa    Bàaló lígìdíedi 

túonbánma góandikòa ; 

-Ti jakóandílíelo Seyidu WATARA, o lánba li túonli nnì tíe 210 797 G, o 

tíe Bàaló lígìdíedi góandikòa, bi díni  o li bàli ke o tùa Bàaló lígìdíedi 

túonbánma góandikòa ; 

-Ti jakóandílíelo    Siriki SONBIE, o lánba li túonli nnì tíe  97 486 V, o tíe     

li laafiali tuonsoandiedi tuona góbídíkòa, bi díni  o li bàli ke o tùa   Gawa 

logitodieciagu tiakubilo ; 

-Ti jakóandílíelo    Dawuda KULIBALI, o lánba li túonli nnì tíe 229 663 

N, o tíe     Bàaló lígìdíedi góandikòa, bi díni  o li bàli ke o tùa  Bankuyi lèni 

Suru désiyonba nni, Bàaló lígìdíedi ligi kubima  góbídíkòa; 

-Ti jakóandílíelo Amidu BARO, o lánba li túonli nnì tíe 58 433 Z, o tíe     

Bàaló ligi tuonsoandiedi tuona góbídíkòa , bi díni  o li bàli ke o tùa  yaa 

koanbadiegu n die ku gbanansaagu jeliti tuona, bi nipanba leni a tuona 

báama kani, Bàalo bondàakàala leni mi ligipama ñoaniani tuona diidima 

Líigiyùa 

-Ti jakóandílíelo    Yusufu DIANDA,  o lánba li túonli nnì tíe 228 769 V, 

o tíe     Bàaló ligi tuonsoandiedi tuona góbídíkòa , bi díni  o li bàli ke o tùa  

mi diema nni bi niba n naaninni yàala bi yema nni càgili (SENEDEYASI)  

Bàalo bondàakàala leni mi ligipama ñoaniani tuona diidima Líigiyùa; 

-Ti jakóandílíelo    Kanré Honoré PASERE, o lánba li túonli nnì tíe            

219 319 R, o tíe     Bàaló lígìdíedi góandikòa, bi díni  o li bàli ke o tùa    ku 

tuonsoandiegu yaagu n kubi ban fie ki gaa bi niba kani yaa tiadi Ligikubilo ; 

-Ti jakóandílíelo    Ousimàni Alegisandiri SAWADOGO o lánba li túonli 

nnì tíe 216 154 M,  o tíe     Bàaló ligi tuonsoandiedi tuona góbídíkòa , bi 

díni  o li bàli ke o tùa   yaa koanbadiegu n die ti buudi tuona kani,  Bàalo 

bondaakala leni mi ligipama ñoaniani tuona diidima.  

E. KU DIEGU YEMA LENI TORIYABA KOANBADIEGU KANI 

- Ti jakóandílíelo    Yasuma Alegisi DO, o lánba li túonli nnì tíe 51 710 J, o 

tíe a biñinda cogidiena tuona góandikòa, bi díni  o li bàli ke o tùa  

Tannunyan désiyon nni, ku diegu yema leni toriyaba tuona Yudaano; 

-Ti jakóandílíelo    Birama TARAWORE, o lánba li túonli nnì tíe            208 

478 A, o tíe     ku  koanbadiegu tuonsoandiedi góbídíkòa, bi díni  o li bàli 

ke o tùa   Huwé porovenso nni, ku diegu yema leni toriyaba tuona Yudàano; 

-Ti jakóandílíelo Awa WATARA/SANOGO, o lánba li túonli nnì tíe            

205 400 E, o tíe ku  koanbadiegu tuonsoandiedi góbídíkòa, bi díni  o li bàli 

ke o tùa  Tuwi porovenso nni Ku diegu yema leni toriyaba tuonaYudàano. 

F. LI LAAFIALI KOANBADIEGU KANI 

- Ti jakóandílíelo    Bamorifen JANE, o lánba li túonli nnì tíe            111 

329 U, o tíe  u loagu tuona tundikoa, bi díni  o li bàli ke o tùa    078 tuona 

soanma ligi Líigiyùa ke o puogili tie «  Ku koanbadiegu tuonsoanjaana 

gobidima leni ku tuona tiebima po», ki lèbini leni o bàli yaali n tie ku 

koanbadiegu tuona kpaagibandima leni a coala tuona Yudanciamo;  

- Ti jakóandílíelo    Seyidu Mohamedi WEDIRAWOGO, o lánba li túonli 

nnì tíe 53 418 D,  o tíe bi niba laafialo logitociamo bi díni  o li bàli ke o tùa    

tuonsoandiedi tuona góandikòa ; 

- Ti jakóandílíelo Nobila Idirisa SAWADOGO,  o lánba li túonli nnì tíe            

53 436 N, o tíe logitociamo, bi díni  o li bàli ke o tùa tuonsoandiedi tuona 

góandikòa.  

G. YAA KOANBADIEGU N DIIDI ENTERINETI, A TISOANKAANA 

TUONSOANDIEDI LENI TANKALAFO TUONA KANI 

- Ti jakóandílíelo   KARANBIRI pua Awa WIBIGA,  o lánba li túonli nnì 

tíe  345 674 M, o tíe bi niba gobidima tuona tundikoa, bi díni  o li bàli ke o 

tùa bi niba gobidima tuona Líigiyùa. 

H. YAA KOANBADIEGU N DIE MI TAGIMA TUONSOANDIEDI, U 

KPENDU LENI U NUU TUONSOANBANMA TUONA 

- Ti jakóandílíelo    Saturinenn PARU, o tíe     u loagu kubima tuona bando, 

bi díni  o li bàli ke o tùa    Faso Yaari tuosoandieciaagu Líigiyùa Duogili.

  



                                                                                                                              Page 23 sur 30 
PP-G N°028-2026 du 24 septembre 2026 

I. YAA KOANBADIEGU N DIE A BONWAALA COGU, TI 

MAAMAAMAAMA COGU LENI TI DIEMA MABÚOLI FINDIMA 

KANI 

- Ti jakóandílíelo    Bawowendison WEDIRAWOGO,  o lánba li túonli nnì 

tíe            205 510 Z, o tíe     a biñinda cógidièna Góandikòa, bi díni  o li bàli 

ke o tùa    ku koanbadiegu tuona yankpaagidaano ; 

- Ti jakóandílíelo    Bulèma WEDIRAWOGO, o lánba li túonli nnì tíe            48 

714 D, o tíe     A bonwaala cógú, ti máamaamáama cógú leni ti diema mabúoli 

findima tuona góandikòa, bi díni  o li bàli ke o tùa  Nando désiyon A bonwaala 

cógú, ti máamaamáama cógú leni ti diema mabúoli findima tuona Líigiyùa; 

- Ti jakóandílíelo    Kulodi WEDIRAWOGO,  o lánba li túonli nnì tíe            37 

324 S, o tíe     a bonwaala cógú, ti máamaamáama cógú leni ti diema mabúoli 

findima tuona góandikòa, bi díni  o li bàli ke o tùa  Nasinon désiyon nni a 

bonwaala cógú, ti máamaamáama cógú leni ti diema mabúoli findima tuona 

Líigiyùa; 

- Ti jakóandílíelo    Dominiki DIPAMA, o lánba li túonli nnì tíe            50 368 

C, o tíe     a bonwaala cógú, ti máamaamáama cógú leni ti diema mabúoli 

findima tuona góandikòa, bi díni  o li bàli ke o tùa  Kulisé désiyon nni a 

bonwaala cógú, ti máamaamáama cógú leni ti diema mabúoli findima tuona 

Líigiyùa; 

- Ti jakóandílíelo   TARAWORE pua Fanta SERE, o o lánba li túonli nnì tíe            

50 704 R, o tíe     a bonwaala cógú, ti máamaamáama cógú leni ti diema 

mabúoli findima tuona góandikòa, bi díni  o li bàli ke o tùa  Balé porovenso 

nni a bonwaala cógú, ti máamaamáama cógú leni ti diema mabúoli findima 

tuona Líigiyùa; 

- Ti jakóandílíelo    Rayisa Apolinéeri BAGORO,  o lánba li túonli nnì tíe            

37 118 V, o tíe     a bonwaala cógú, ti máamaamáama cógú leni ti diema 

mabúoli findima tuona góandikòa, bi díni  o li bàli ke o tùa  Bulikiemidé 

porovenso nni  a bonwaala cógú, ti máamaamáama cógú leni ti diema 

mabúoli findima tuona Líigiyùa; 

- Ti jakóandílíelo  Abidulayi KANASOWE,  o lánba li túonli nnì tíe            

30 285 P, o tíe     a bonwaala cógú, ti máamaamáama cógú leni ti diema 

mabúoli findima tuona góandikòa, bi díni  o li bàli ke o tùa  Namantenga 

porovenso nni a bonwaala cógú, ti máamaamáama cógú leni ti diema 

mabúoli findima tuona Líigiyùa; 

- Ti jakóandílíelo    Bawendesidé Andiré NIKIEMA,  o lánba li túonli nnì 

tíe  53 097 S,  o tíe     a bonwaala cógú, ti máamaamáama cógú leni ti diema 

mabúoli findima tuona góandikòa, bi díni  o li bàli ke o tùa  Sundiwewogo 

porovenso nni a bonwaala cógú, ti máamaamáama cógú leni ti diema 

mabúoli findima tuona Líigiyùa; 

- Ti jakóandílíelo Apuri Afira ANETIAMBU,  o lánba li túonli nnì tíe            

39 785 Y, o tíe a bonwaala cógú, ti máamaamáama cógú leni ti diema 

mabúoli findima tuona góandikòa, bi díni  o li bàli ke o tùa  Pasoré 

porovenso nni a bonwaala cógú, ti máamaamáama cógú leni ti diema 

mabúoli findima tuona Líigiyùa; 

- Ti jakóandílíelo Pasikali TAPISOBA,  o lánba li túonli nnì tíe 81 630 P, 

o tíe a bonwaala cógú, ti máamaamáama cógú leni ti diema mabúoli findima 

tuona góandikòa, bi díni  o li bàli ke o tùa  Bsega porovenso nni a bonwaala 

cógú, ti máamaamáama cógú leni ti diema mabúoli findima tuona Líigiyùa; 

- Ti jakóandílíelo   Sita KULIBALI,  o lánba li túonli nnì tíe 37 181 F, o tíe      

a bonwaala cógú, ti máamaamáama cógú leni ti diema mabúoli findima 

tuona góandikòa, bi díni  o li bàli ke o tùa  Léraba porovenso nni a bonwaala 

cógú, ti máamaamáama cógú leni ti diema mabúoli findima tuona Líigiyùa; 

- Ti jakóandílíelo    Usimani BAMOGO,  o lánba li túonli nnì tíe  99 690 

K, o tíe a bonwaala cógú, ti máamaamáama cógú leni ti diema mabúoli 

findima tuona góandikòa, bi díni  o li bàli ke o tùa u cógú pó, mi 

làabáalitenma, enterineti leni telefoni tuona Líigiyùa ;  

- Ti jakóandílíelo    Yabidini Gasipàari YÙONLI,  o lánba li túonli nnì tíe            

52 989 M, o tíe a bonwaala cógú, ti máamaamáama cógú leni ti diema 

mabúoli findima tuona góandikòa, bi díni o li bàli ke o tùa  yaa 

tuonsoandiegu n diidi boncéli danba cogidiena  tuona n cuoni maama 

Líigiyùa;  

- Ti jakóandílíelo Ñowili KANBU,  o lánba li túonli nnì tíe 54 753 B, o tíe 

a bonwaala cógú, ti máamaamáama cógú leni ti diema mabúoli findima 

tuona góandikòa, bi díni  o li bàli ke o tùa yaa túonsòanjaacíanli n díídi a 

biñínda leni a biwààla cógú n cuoni màama Líigiyùa.  

III.2. BAN DINI YAABA A BALA A TUONJAANA YELI PO 

A Koanbála Táanli baa ban dini yaaba a bála a tuonjaana tuona boginma caga pò: 

- ti biadi sancenli ligi páma kubima (peyaasinba) tuonsoancàgili (ASEPE, 

yaa koanbadiegu n die mi tagima tuonsoandiedi, u kpendu leni u nuu 

tuonsoanbanma tuona yèli nni ; 

- a làabáalitenla cogidiecianli (ISITIKI), yaa koanbadiegu n die i làabáali, ku 

màasùagu, i nii tagima leni yanluadi goada tuona yèli nni;  

- ti diema nni todiyaba leni a tadima todima ligicàgili ligikubili tuona« 

Seenimen » , ku diegu yema leni toriyaba koanbadiegu yèli nni ; 

Kudugu logitodieciangu, li laafiali koanbadiegu yèli nni ; 

- Li bonñokaala tagima tuonsoandiegu ESEN BARAFASO(SN-

BRAFASO), yaa koanbadiegu n die mi tagima tuonsoandiedi, u kpendu 

leni u nuu tuonsoanbanma tuona yèli nni ; 

- mi diema nni li tanmaali tuonciama bangima cogidieli(ENTP), u báadogu 

máama tuona koanbadiegu yèli nni ; 

- Faso Vêenemi tuonsoandiegu lèni mi diema yaa tuonsoandiegu n tagi 

kuuran (SONABELI), yaa koanbadiegu n diidi kuuran tuona leni ki tinga 

tugu nni piama tuona yèli nni . 

A Koanbála Táanli gó súagi ki báa ban dini yùa li báli ke o tùa a làabáalitenla 

cogidiecianli ( ISITIKI) tuona boginma càgili gobidima Yudaano. 

A. YAA KOANBADIEGU N DIE U LOAGU LENI I LIGI KUBIMA 

TUONA  

A Koanbála Táanli táa másienkàama tili yenli ki dini li bàli Ti jakóandílíelo   

Salifo BAMOGO,  o lánba li túonli nnì tíe  22P0025, o tíe  ti biadi sancenli 

ligi páma kubima tuonsoandiégu ligikubilo, o tùa  ti biadi sancenli ligi páma 

kubima (peyaasinba) tuonsoancàgili (ASEPE) tuona boginma càgili 

Góbídíkòa, ti biadi sancenli ligi páma kubima (peyaasinba) tuonsoancàgili 

(ASEPE) tuonsoanba yèli nni o cici báli pò bina táa (03). 

B. YAA KOANBADIEGU N DIE I LÀABÁALI, KU MÀASÙAGU, I NII 

TAGIMA LENI YANLUADI GOADA TUONA 

A Koanbála Táanli táa másienkàama tila lie (02). 

Mi másienkàama tikpiali goa ki pandi yàa niba yàa yèla n ŋua ne, yàaba n tié 

a làabáalitenla cogidiecianli ( ISITIKI) (ISTIC) tuona boginma càgili 

Gobidikàaba Bàalo yèli po, bi cici báli pò bina táa (03). 

Yaa koanbadiegu n die i làabáali, ku màasùagu, i nii tagima leni yanluadi 

goada tuona kani: 

-Ti jakóandílíelo Pasikali Yenbuàni CONBIANU,  o lánba li túonli nnì tíe            

49 579 H, o tíe  mi làabáalitenma tuona tundikoa. 

Yaa koanbadiegu n die a cogibigbenga cógú leni mi bancanma linginma 

tuona kani : 

- Ti jakóandílíelo Kandayinga Landiri Gi Gabiriyeli YAMEOGO,                                    

o lánba li túonli nnì tíe  92 856 C, o tíe mi lingima cogibicanbaa. 

Mi msienkàama tilièli dini li bàli ti jakóandílíe Pasikali Yenbuàni CONBIANU,  

o lánba li túonli nnì tíe 49 579 H, o tíe  mi làabáalitenma tuona tundikoa,  o tùa  a 

làabáalitenla cogidiecianli ( ISITIKI) tuona boginma càgili gobidima Líigiyùa, o 

cici báli pò bina táa (03). 

C. KU DIEGU YEMA LENI TORIYABA KOANBADIEGU 

A Koanbála Táanli táa másienkàama tila yenli ki dini li bàli Ti jakóandílíelo   

Sidbéwendé Silvesitiri SEGEDA, o lánba li túonli nnì tíe 203 286 M, o tíe ti buudi 

saliwuudo tidianli yudaano, o tùa a tadima todima ligicàgili ligikubili tuona 

«Seenimen » tuonboginma càgili Góbídíkòa li ligicàgili tuonsoanba yèli nni, o 

cici báli pò bina táa (03). 

D. LI LAAFIALI KOANBADIEGU KANI 

A Koanbála Táanli táa másienkàama tila yenli ki dini li bàli Ti jakóandílíelo   

Judikayèli KAFANDO,  o lánba li túonli nnì tíe 304 121 A, o tíe a tinbuona 

góbídíkòa, o tùa  Kudugu logitodieciangu tuona boginma càgili Góbídíkòa, Nando 

Desiyon tinbuona càgili yèli nni, o cici báli pò bina táa (03). 

 YAA KOANBADIEGU N DIE MI TAGIMA TUONSOANDIEDI, U 

KPENDU LENI U NUU TUONSOANBANMA TUONA 

A Koanbála Táanli táa másienkàama tili yenli ki dini li bàli yàa niba yàa yèla n 

ŋua nè ke bi tùa li bonñokaala tagima tuonsoandiegu (ESEN  BARAFASO) tuona 

boginma càgili Gobidikàaba bi cici báli pò bina táa (03). 

BONCELI DANBA YAABA N TÙA A TUONA BOGINMA CÀGILI 

GOBIDIKAABA YAABA N PIA NICAGIKPENKPENDITUONLI CÀGILI 

YELI NNI 

-Ti jakóandílíelo Dariwusi CONBIANU, o tíe u loagu kubima tuona 

bando ; 

-Ti jakóandílíelo Tinibie Dafidi HEMA, o tíe u kpendu tuona bandicianmo. 

E. U BAADOGU MAAMA TUONA KOANBADIEGU 

A Koanbála Táanli táa másienkàama tili yenli ki dini li bàli yàa niba yàa yèla n 

ŋua nè ke bi tùa, mi diema nni li tanmaali tuonciama bangima cogidieli tuona 

boginma càgili gobidikàaba, bi cici báli pò bina táa (03). 

YUA N TÙA A TUONA BOGINMA CÀGILI GÓBÍDÍKÒA BÀALÓ YELI 

PÒ 

Yaa koanbadiegu n die a cogibigbenga cógú leni mi bancanma linginma 

tuona kani : 

- Ti jakóandílíelo Etieni MALIBILA, o lánba li túonli nnì tíe            

315 228 M, o tíe     mi lingima cogibicanbaa, o tùa  ti jakóandílíelo   Siéduba 

Sorisi  YE lèbidù. 

YUA N TÙA A TUONA BOGINMA CÀGILI GÓBÍDÍKÒA LI DIÈMÁÁLI 

LENI MI TUONSOANBANMA COGIDIÉLI COGIBICANBAANBA YELI 

NNI 

- Ti jakóandílíelo    Siliven Apolinèeri KONPAWORE, o tíe     mi 

tinfanma ŋanbima bando. 

 

F. YAA KOANBADIEGU N DIIDI KUURAN TUONA LENI KI TINGA 

TUGU NNI PIAMA TUONA 

A Koanbála Táanli táa másienkàama tila tàa (03)  

Mi másienkàama tikpiali dini li bàli yàa niba yàa yèla n ŋua nè ke bi tùa Faso 

Vêenemi tuonsoandiegu tuona boginma càgili Gobidikàaba, bi cici báli pò bina 

táa (03). 

YUA N TÙA A TUONA BOGINMA CÀGILI GÓBÍDÍKÒA BÀALÓ YÈLI 

pò 

Yaa koanbadiegu n die mi tagima tuonsoandiedi, u kpendu leni u nuu 

tuonsoanbanma tuona : 

- Ti jakóandílíelo    Sansan KANBU,  o lánba li túonli nnì tíe  117 057 X, o 

tíe     u loagu tuona tundikoa. 

YUA N TÙA A TUONA BOGINMA CÀGILI GÓBÍDÍKÒA FASO 

VEENEMI TUONSOANDIEGU TUONSOANBA YELI PÒ  

-Ti jakóandílíelo   Fatimata WATARA,  o lánba li túonli nnì tíe  231 073, o tíe     

li bonkuàdikàala làabáalitènma tuona tundikoà. 

Mi másienkàama tilièli goa ki pandi ti jakóandílíelo   Firédériki KABORE bàli,                  

o lánba li túonli nnì tíe 77 995 D, o tíe     u loagu kubima tuona bando, o báa ki 

tié mi diema yaa tuonsoandiegu n tagi kuuran (SONABELI) (SONABEL) tuona 

boginma càgili Góbídíkòa o cici báli pò bina táa (03). 

Mi másienkàama titàali  dini li bàli ti jakóandílíelo Salifu WEDIRAWOGO,  o 

lánba li túonli nnì tíe  805, o tíe kúuran masinŋanbima bando,  o tùa  mi diema 

yaa tuonsoandiegu n tagi kuuran (SONABELI) tuona boginma càgili Góbídíkòa, 

Bàalo yèli pò, yaa koanbadiegu n diidi bu kpaabu, mi ñima, li yanwubili leni mi 

ñima nni bonpiakàala tuona yèli nnì,  o cici báli pò bina táa (03), ki tuà ti 

jakóandílíelo Usimani PITURAPA lèbidú . 

 

 
 


